
ПРЕДЛОГ 

 
Врз основа на член 36 од Законот за локалната самоуправа („Службен весник на Република 
Македонија“ број 05/02 и „Службен весник на Република Северна Македонија“ број 202/24)  и 
член 8-б од Законот за јавните претпријатија („Службен весник на Република Македонија“, 
бр.38/96; 9/97; 6/02; 40/03; 49/06; 22/07; 83/09; 97/10; 6/12; 119/13; 41/14; 138/14; 25/15; 61/15; 
39/16; 64/18; 35/19 и „Службен весник на Република Северна Македонија“ бр.275/19, 89/22, 
274/22, 208/24, 193/25 и 96/26) Советот на Град Скопје на ________ седница, одржана на 
______, донесе  
 
 
 
 

О Д Л У К А 
за изменување на Одлуката за давање на субвенции на ЈСП „Скопје“ 

 - Скопје за 2026 година 
 

 
 

Член 1 
Во Одлуката за давање на субвенции на ЈСП „Скопје“ – Скопје за 2026 година („Службен 
гласник на Град Скопје“ бр.14/25 и 6/26), во член 1, став 1 
алинеја 2, износот „660.000.000,00 денари“ се заменува со износ од „680.000.000,00 денари“ 
алинеја 5, износот „20.000.000,00 денари“ се заменува со износ од „45.000.000,00 денари“  

 
Член 2 

Средствата за оваа намена се обезбедени со Буџетот на Град Скопје за 2026 година. 
 

Член 3 
Оваа одлука влегува во сила со денот на објавувањето во „Службен гласник на Град Скопје“. 
 
 
 
 
  
Број   ____________​​ ​ ​             ​ СОВЕТ НА ГРАД СКОПЈЕ 
__.__.2026 година​ ​ ​ ​ ​                     ПРЕТСЕДАТЕЛ 
Скопје​​ ​ ​ ​ ​                              Даме Димитровски 
​ ​ ​ ​ ​ ​ ​ ​ ________________________​  
    
 
 
 
 
 
 
 
 
 
 

 
 

 
 
 
 
 
 
 

 



 
 
 

ОБРАЗЛОЖЕНИЕ 
 

Правен основ за донесување на оваа Одлука е член 36 од Законот за локалнатa 
самоуправа („Службен весник на Република Македонија“, бр. 5/02 и „Службен весник на 
Република Северна Македонија“ бр.202/24) каде е утврдена надлежноста на Советот на Град 
Скопје да донесува прописи и член 8-б од Законот за јавните претпријатија („Службен весник 
на РМ“, бр.38/96; 9/97; 6/02; 40/03; 49/06; 22/07; 83/09; 97/10; 6/12; 119/13; 41/14; 138/14; 
25/15; 61/15; 39/16; 64/18; 35/19 и „Службен весник на Република Северна Македонија“ 
бр.275/19, 89/22, 274/22, 208/24, 193/25 и 96/26) со кој е утврдено Јавните претпријатија 
основани од Град Скопје да можат да добиваат финансиски поволности на транспарентен 
начин. 

Со цел континуирано подобрување на квалитетот и ефикасноста на јавниот превоз на 
поширокото подрачје на Град Скопје, во Буџетот на Град Скопје за 2026 година се 
предвидени средства во износ од 660.000.000, денари, наменети за надминување на 
потешкотиите во работењето на ЈСП „Скопје“ – Скопје. Имајќи ја предвид значајната улога на 
ЈСП „Скопје“ – Скопје во обезбедување на континуирана и непречена услуга на јавниот 
превоз, како и потребата од создавање услови за негово стабилно и одржливо 
функционирање, се наметна потребата од обезбедување дополнителни финансиски 
средства. Оттука со Предлог – Одлуката се предлага обезбедување на дополнителни 
средства во износ од 20.000.000,00 денари, со што вкупниот износ на средства предвидени 
за надминување на потешкотиите во работењето на ЈСП „Скопје“ – Скопје ќе изнесува 
680.000.000,00 денари. 

Со Одлука са давање субвенции на ЈСП „Скопје“ – Скопје за 2026 година,  
предвидени се средства во износ од 20.000.000,00 денари наменети за реализација на 
активности поврзани со реконструкција на жичарницата на ЈСП „Скопје“ - Скопје. Имајќи ја во 
предвид значајната транспортна и инфраструктурна улога на жичарницата „Милениумски 
крст“ на Водно, се наметна потребата од обезбедување на дополнителни финансиски 
срества за реализација на предвидените активности.   
Во таа насока со Предлог – Одлуката се предлага обезбедување на дополнителни средства 
во износ од 25.000.000,00 денари со што вкупниот износ на средства наменети за 
реконструкција на жичарницата „Милениумски крст“ на Водно ќе изнесува 45.000.000,00 
денари. Дополнителното финансиско обезбедување е насочено кон создавање услови за 
соодветна реализација на активностите за реконструкција, унапредување на техничката и 
функционалната состојба на жичарницата, како и зголемување на нивото на безбедност и 
сигурност при нејзиното користење. 
 ​ Со реализацијата на овие активности се очекува да се придонесе кон финансиска 
стабилизација и непречено функционирање на јавното претпријатие, како и подобрување на 
квалитетот на услугата, зголемување на сигурноста на превозот и унапредување на 
транспортната поврзаност, што е од особено значење за граѓаните и посетителите на Град 
Скопје. 
         Врз основа на погоре наведеното се предлага Советот на Град Скопје да ја донесе 
предложената Одлука за изменување на Одлуката за давање на субвенции на ЈСП „Скопје“ 
– Скопје за 2026 година. 

 
 
  

 
 
 


